Төсөл 2019.10
Стандарт, хэмжил  зүйн газрын даргын

 2019 оны ... дугаар сарын ...-ны өдрийн

......  дугаар  тушаалын  хавсралт

ХЭМЖИХ ХЭРЭГСЭЛД ШАЛГАЛТ БАТАЛГААЖУУЛАЛТ ХИЙХ ЖУРАМ

Нэг. Нийтлэг үндэслэл
1.1. Хэмжлийн нэгдмэл байдлыг хангах үйл ажиллагааны нэг хэлбэр болох хэмжих хэрэгслийн шалгалт баталгаажуулалттай холбоотой аймаг, нийслэлийн хэмжил зүйн байгууллага, хэмжил зүйн мэрэгжлийн байгууллага (цаашид хэмжил зүйн байгууллага гэх) болон  аж ахуйн нэгж, байгууллага, иргэдийн хооронд үүсэх харилцааг энэ журмаар зохицуулна. 
1.2. Монгол Улсын Хэмжил зүйн тухай хуулийн 8 дугаар зүйлийн 8.1.-д заасан үйл ажиллагаанд ашиглах хэмжих хэрэгсэлд шалгалт баталгаажуулалт хийлгэх хүсэлт гаргагч аж ахуйн нэгж, байгууллага, иргэд болон шалгалт баталгаажуулалтын ажил эрхлэх хэмжил зүйн байгууллага, түүний газар, нэгж, албан тушаалтан энэхүү журмыг мөрдөж ажиллана. 
1.3. Хэмжих хэрэгслийн шалгалт баталгаажуулалтад ашиглаж байгаа ажлын эталон хэмжүүр, хэмжих хэрэгслийг хэмжил зүйн асуудал хариуцсан төрийн захиргааны  байгууллага (цаашид хэмжил зүйн төв байгууллага гэх)-ын холбогдох  эталон эсвэл гадаад орны хэмжлийн албан ёсны зохих эталонтой харьцуулан дүйлгэж шалгалт тохируулгад хамруулсан байна.
1.4. Загварын туршилтад хамрагдаагүй, загварын гэрчилгээний хүчинтэй хугацаа дууссан, загварын баталгааны таних лого тэмдэггүй, хэмжил зүйн мэдээллийн улсын нэгдсэн санд бүртгэгдээгүй хэмжих хэрэгсэлд анхдагч баталгаажуулалт хийхийг хориглоно. 
1.5. Шалгалт баталгаажуулалтын лац, тэмдэг нь хөндөгдсөн, арилсан, гэрчилгээг үрэгдүүлсэн, хуурамчаар үйлдсэн, баталгааны гэрчилгээний хугацаа нь дууссан, эвдэрсэн буюу буруу заалттай хэмжих хэрэгслийг баталгаагүйд тооцно.
1.6. Шалгалт баталгаажуулалтад хамрагдах хэмжих хэрэгслийн тэмдэглэгээ, шошго нь дараах нэмэлт шаардлагыг хангасан байна. Үүнд:

· Монгол, англи, орос хэлний аль нэг дээр байх;

· цуврал дугаар, үйлдвэрлэгчийн таних тэмдэг (үйлдвэрлэгчийн нэр эсвэл лого), худалдааны тэмдэг эсвэл загварын тэмдэглэгээ, хэмжих хязгаар, нарийвчлалын анги бүхий үйлдвэрлэгчийн шошготой байх;

· худалдан борлуулж буй аж ахуйн нэгж байгууллагын таних тэмдэг (нэр эсвэл лого)

· хэмжил зүйн төв байгууллагаас баталсан загварын баталгааны таних лого тэмдэгтэй байх;
· анхдагч баталгаажуулалтыг хүлээн зөвшөөрсөн хэмжих хэрэгсэл нь  шалгалт баталгаажуулалтын гэрчилгээ, лац битүүмжлэлтэй байх;

· хэрэглэгчид зориулсан ашиглалтын заавар, гарын авлагатай байх гэх мэт. 

Хоёр. Норматив эшлэл, нэр томьёо, тодорхойлолт

2.1. Норматив эшлэл

Энэхүү журамд эш татсан дараах баримт бичгийн хүчин төгөлдөр хамгийн сүүлийн хэвлэлийн хувилбарыг хэрэглэнэ. Үүнд:
· Монгол Улсын Хэмжил зүйн тухай хууль;
· MNS ISO/IEC Guide 99 - Хэмжил зүйн олон улсын тайлбар толь - Үндсэн ба ерөнхий асуудлууд, холбогдох нэр томьёо;
· OIML V 001 -  Хууль эрхийн хэмжил зүйн олон улсын тайлбар толь - Үндсэн ба ерөнхий асуудлууд, холбогдох нэр томьёо;
· MNS OIML D19 – Загварын үнэлгээ ба загварын баталгаа;
· OIML D 31 - Програм хангамжийн удирдлагатай хэмжих хэрэгсэлд тавигдах ерөнхий шаардлага; 

· OIML D 20 - Хэмжих хэрэгслийн анхдагч болон ээлжит баталгаажуулалт, үйл ажиллагаа.  

2.2.  Нэр томьёо, тодорхойлолт

Энэхүү журамд хэрэглэсэн дараах нэр томьёог дор дурьдсан утгаар ойлгож хэрэглэнэ. Үүнд: 
2.2.1. “Хэмжих хэрэгсэл” гэж хэмжил гүйцэтгэхэд ашиглаж байгаа хэмжил зүйн тогтоосон үзүүлэлт бүхий техник хэрэгсэл;
2.2.2. “хэмжих хэрэгслийн шалгалт баталгаажуулалт” гэж хэмжих хэрэгсэл нь тогтоосон шаардлагад нийцэж байгаа эсэхийг эрх бүхий байгууллагаас шалган нотлох тохирлын үнэлгээний үйл ажиллагаа;
2.2.3. “хэмжил зүйн хяналт шалгалт” гэж хэмжил зүйн салбарт төрөөс хууль эрх зүй, зохицуулалтаар хэрэгжүүлэх хэмжил зүйн бүхий л үйл ажиллагаа;

2.2.4. “баталгаажуулалтын гэрчилгээ” гэж хэмжих хэрэгслийн баталгаажуулалт хийгдэж, тогтоосон шаардлагад нийцсэн болохыг нотолж гэрчлэх баримт бичиг;
2.2.5. “баталгаажуулалтын лац” гэж хэмжих хэрэгслийн хэмжилзүйн үзүүлэлтүүдийг зөвшөөрөлгүйгээр өөрчлөх, дахин тохируулах, эд ангиудыг салгах зэргээс сэргийлэх зорилгоор хэрэглэх битүүмжлэлийн хэрэгсэл;
2.2.6. “мэдэгдэл” гэж хэмжих хэрэгсэл нь тогтоосон шаардлагад нийцэхгүй, засварлах , ашиглах боломжгүй  болохыг илэрхийлсэн баримт бичиг.  
Гурав. Шалгалт, баталгаажуулалт хийх гэрээ, график 

3.1. Хэмжил зүйн байгууллага нь хэмжих хэрэгслийн шалгалт баталгаажуулалтыг хүсэлт гаргагч аж ахуйн нэгж, байгууллагатай байгуулсан гэрээ, графикийг үндэслэн хийж гүйцэтгэнэ.

3.2. Гэрээний үлгэрчилсэн загвар, графикийн маягтыг хэмжил зүйн төв байгууллага батална.
3.3. Аж ахуйн нэгж, байгууллага нь батлагдсан маягтын дагуу гэрээ графикаа 3(гурав) хувь боловсруулж өмнөх оны 12 дугаар сарын 01-ний дотор холбогдох хэмжил зүйн байгууллагатай зөвшилцөн байгуулна.
3.4. Аж ахуйн нэгж, байгууллага нь гэрээ, графикт өөрчлөлт оруулах бол 1(нэг) сарын өмнө хэмжил зүйн байгууллагад мэдэгдэж, өөрчлөлт оруулсан гэрээ, графикийн төслийг бичгээр ирүүлнэ.
3.5. Аж ахуйн нэгж, байгууллага, иргэн нь ашиглаж байгаа хэмжих хэрэгслийг баталгаажуулалт хоорондын хугацаанд хамруулах үүрэг хүлээнэ. 
3.6. Хэмжил зүйн байгууллага нь аж ахуйн нэгж, байгууллагаас ирүүлсэн гэрээ, графиктай ажлын 5 хоногт багтаан танилцаж, саналаа тусгах бөгөөд баталгаажуулалт хийх боломжгүй хэмжих хэрэгслийн тухай аж ахуйн нэгж, байгууллагад мэдэгдэнэ. 
3.7. Гэрээ, графикийг харилцан тохиролцож батлахдаа шалгалт баталгаажуулалтад хамруулах хэмжих хэрэгслийн мэдээллийг бүрэн тусгаж хэмжих хэрэгслийн тоо, шалгалт баталгаажуулалт хийх газар, баталгаажуулалттай холбогдон гарах зардал, огноо, төлбөрийн асуудлыг тодорхой заасан байна.
3.8. Хэмжих хэрэгслийг хэмжил зүйн байгууллагын хэмжүүр хүлээн авахаар дамжуулан шалгалт баталгаажуулалт хийлгэх тохиолдолд хэмжих хэрэгслийн ажиллагаа, дагалдах хэрэгсэл, эд анги, програм хангамжийн  бүрэн бүтэн байдлыг шалгуулж хүлээлгэн өгөх бөгөөд буцаан авсан тухай бүр баримтжуулна. 

3.9. Хэмжил зүйн байгууллага нь хүлээн авсан хэмжих хэрэгслийн бүрэн бүтэн байдлыг хариуцна.
3.10.  Шалгалт баталгаажуулалтад хамруулах хэмжих хэрэгслийн тээвэрлэлт, баталгаажуулалтын төлбөрийг тухайн хүсэлт гаргагч  аж ахуйн нэгж, байгууллага, иргэн бүрэн хариуцна.
3.11.  Шалгалт бталгаажуулалтын гэрээний биелэлтийг хугацаа дуусгавар болсны дараа талууд хамтран дүгнэнэ.  

Дөрөв. Шалгалт баталгаажуулалтын үйл ажиллагаа

4.1. Хэмжих хэрэгслийн шалгалт баталгаажуулалтыг хэмжил зүйн төв байгууллагаас хэмжүүрийн улсын шалгагчийн эрх авсан хэмжил зүйн байгууллагын ажилтан гүйцэтгэнэ.
4.2. Хэмжил зүйн төв байгууллагаас зөвшөөрөл олгосноос бусад тохиолдолд  хэмжүүрийн улсын шалгагч нь Хэмжил зүйн тухай хуулийн 20 дугаар зүйлийн 20.1.3., 21 дүгээр зүйлийн 21.1.1 дэх заалтад заасны дагуу зөвхөн өөрийн харьяалагдах нутаг дэвсгэрт эсвэл холбогдох салбарын хүрээнд ашиглагдаж байгаа хэмжих хэрэгслийн шалгалт баталгаажуулалтыг гүйцэтгэнэ.
4.3. Шалгалт баталгаажуулалтыг энэ журмын 3.1-т заасан нэгж дамжуулалт бүхий ажлын эталон хэмжих хэрэгсэл ашиглан хүчин төгөлдөр улсын стандарт, техникийн зохицуулалт, арга аргачлалын дагуу хийж гүйцэтгэнэ.
4.4. Шалгалтад тэнцсэн хэмжих хэрэгсэлд хэмжил зүйн төв байгууллагаас олгосон баталгааны тэмдэг (лац)-ийг хэмжих хэрэгслийн заалтыг өөрчлөх, тохируулах, эд ангиудыг салгаж болзошгүй хэсэгт наах буюу байрлуулах буюу нааж баталгаажуулалтын гэрчилгээ олгоно. 
4.5. Электрон болон программ хангамж бүхий хэмжих хэрэгсэл нь  MNS OIML D31 стандартын шаардлага хангасан байна. Програм хангамж бүхий хэмжих хэрэгслийг кодоор битүүмжлэх ажлыг хэмжүүрийн улсын шалгагч болон хэмжилзүйн үйл ажиллагаа эрхэлж буй аж ахуй нэгжүүдийн эрх бүхий ажилтан хийж нууцыг хадгална.
4.6. Хэмжүүрийн улсын шалгагч шалгалт баталгаажуулалтын гэрчилгээг тухайн хэмжих хэрэгслийн баталгаажуулалт хоорондын хугацаагаар олгоно. 

4.7. Шалгалт, баталгаажуулалтын үр дүн нь стандартын шаардлага хангаагүй, засварлах боломжгүй хэмжих хэрэгсэлд ашиглахыг хориглосон мэдэгдэл  олгоно. 
4.8. Хэмжих хэрэгслийн баталгаажуулалтын гэрчилгээ болон ашиглахыг хориглосон мэдэгдлийн загварыг хэмжил зүйн төв байгууллага батална.
4.9. Шалгалт, баталгаажуулалтад хамрагдсан хэмжих хэрэгсэл бүрт түүний дугаар, загвар, хэмжих хязгаар, нарийвчлалын анги, хэмжил зүйн үзүүлэлтүүд болон хэрэглэгчийн нэр, хаяг зэргийг тусгасан шалгалтын протоколыг хөтлөсөн байна. 
Тав. Шалгалт баталгаажуулалтын төрөл, зохион байгуулалт

Хэмжих хэрэгслийн шалгалт, баталгаажуулалтыг анхдагч болон түүвэр, ээлжит буюу давтан ба магадлан тогтоох гэж ангилна.

5.1. Анхдагч шалгалт баталгаажуулалт
5.1.1.  Анхдагч шалгалт баталгаажуулалтыг хэмжил зүйн мэдээлийн улсын нэгдсэн санд бүртгэгдсэн аж ахуйн нэгж, байгууллагын үйлдвэрлэсэн, импортоор нийлүүлсэн, өмнө нь баталгаажуулалтад хамрагдаж байгаагүй хэмжих хэрэгсэлд хэмжүүрийн улсын шалгагч хийнэ.
5.1.2. Анхдагч баталгаажуулалтыг хийх явцад түүвэр баталгаажуулалт хийж болно.
5.1.3. Хэмжих хэрэгслийн анхдагч баталгаажуулалтын үр дүнг дараах байгууллагуудтай байгуулсан гэрээг үндэслэн импортоор нийлүүлсэн тухайн хэмжих хэрэгсэлд анхдагч баталгаажуулалтыг давтан хийхгүйгээр хүлээн зөвшөөрч болно. Үүнд: 
· Хэмжил зүйн олон улсын байгууллагаас эрх олгогдсон хэмжил зүйн байгууллагын;  
· хэмжих хэрэгсэл үйлдвэрлэгч орны хэмжил зүйн байгууллагаас хэмжих хэрэгслийн анхдагч баталгаажуулалт хийх эрх авсан байгууллагын,
· олон улсын итгэмжлэлийн тогтолцооны дагуу итгэмжлэгдсэн үйлдвэрлэгчийн. 
5.1.4.   Хэмжил зүйн төв байгууллагын даргын удирдамжаар баталсан ажлын хэсэг ажлын хэсэг нь аж ахуйн нэгж байгууллагын хүсэлтээр хэмжих хэрэгслийн анхдагч шалгалт баталгаажуулалтын үр дүнг хүлээн зөвшөөрөх шаардлагыг хангаж байгаа эсэхэд шалгалт үнэлгээ хийж, дүгнэлт гаргана.  Үүнд:

· хэмжих хэрэгсэл нь хэмжил зүйн мэдээллийн улсын нэгдсэн санд  бүртгэгдсэн, загварын баталгааны гэрчилгээтэй ба батлагдсан загвартаа тохирч байгаа эсэх,
· хэмжих хэрэгслийн нарийвчлалын анги, хэмжих хязгаар, хэмжил зүйн үзүүлэлт нь зориулалт ба ашиглалтын холбогдох стандартын шаардлагад нийцсэн эсэх;  
· тээвэрлэлт, суурилуулалтын шаардлага хангаж байгаа эсэх;  
· үйлдвэрлэгч нь тохирлын үнэлгээний болон итгэмжлэлийн гэрчилгээтэй эсэх г.м. 
5.1.5. Хэмжил зүйн төв байгууллага нь ажлын хэсгийн дүгнэлтийг үндэслэн  хэмжих хэрэгслийн анхдагч баталгаажуулалтын үр дүнг хүлээн зөвшөөрсөн  шийдвэрийг  гаргаж, гэрээ байгуулна. 
5.1.6. Анхдагч баталгаажуулалтын үр дүнг хүлээн зөвшөөрсөн хэмжих хэрэгслийг импортоор оруулж ирж байгаа аж ахуй нэгжийн гэрээний хугацааг хэмжих хэрэгслийн загварын баталгаа, шалгалт баталгаажуулалт болон лаборатори итгэмжлэлийн хүчинтэй хугацааг үндэслэн тогтооно.  
5.1.7. Анхдагч баталгаажуулалтын үр дүнг харилцан хүлээн зөвшөөрсөн хэмжих хэрэгслийн гэрээний хугацаа дууссаны дараа Хэмжил зүйн байгууллага шалгалт баталгаажуулалтын ажлыг хийнэ. 
5.2. Давтан шалгалт баталгаажуулалт
5.2.1. Давтан шалгалт баталгаажуулалтад ээлжит болон засварын дараах баталгаажуулалт багтана.
5.2.2. Хэмжих хэрэгслийн давтан шалгалт баталгаажуулалтыг өмнөх баталгаажуулалтын хүчинтэй хугацаа дуусахаас өмнө, хэмжих хэрэгсэл ашиглагч, эзэмшигч аж ахуйн нэгж, байгууллага, иргэдийн хүсэлтээр,  баталгаажуулалтыг нь хүчингүйд тооцсон,  баталгаажуулалтын лац, тэмдэг нь хөндөгдсөн буюу арилсан, мөн түүнчлэн баталгаажуулалтын гэрчилгээг үрэгдүүлсэн, эвдэрсэн буюу буруу заалттай хэмжих хэрэгсэлд хийнэ.
5.2.3. Давтан шалгалт баталгаажуулалт нь тогтоосон хугацаанд хэмжих хэрэгслийг баталгаажуулах үйл ажиллагаа бөгөөд баталгаажуулалт хоорондын хугацааг  Хэмжил зүйн төв байгууллага тогтооно.
5.2.4. Засварын дараах шалгалт баталгаажуулалтыг Хэмжил зүйн мэдээллийн улсын нэгдсэн санд хэмжих хэрэгслийн засвар эрхлэхээр бүртгүүлсэн  аж ахуйн нэгж, байгууллага, түүний засвар, тохируулга хийх эрх бүхий ажилтны засвар, тохируулга хийсэн хэмжих хэрэгсэлд хийнэ. 
5.2.5. Давтан шалгалт баталгаажуулалтыг ашиглаж байгаа хэмжих хэрэгсэлд хийх ба хадгалж байгаа хэмжих хэрэгслийн хувьд өмнөх  баталгаажуулалт хоорондын хугацааны хагасаас илүү хугацаа өнгөрсөн тохиолдолд хийнэ.

5.3. Магадлан тогтоох шалгалт баталгаажуулалт 
5.3.1. Магадлан тогтоох шалгалт баталгаажуулалтыг хууль, хяналтын ба хэмжил зүйн байгууллага, хэмжүүрийн улсын шалгагч, иргэдийн хүсэлтийн дагуу хэмжүүрийн улсын шалгагч, хяналтын улсын байцаагч хамтран хийнэ. 
5.3.2. Анхдагч баталгаажуулалтын үр дүнг харилцан хүлээн зөвшөөрсөн хэмжих хэрэгсэлд шаардлагатай тохиолдолд магадлан тогтоох шалгалтыг хийнэ.
5.3.3. Хэмжих хэрэгслийн магадлан тогтоох шалгалт баталгаажуулалтыг  хийхдээ шаардлагатай бол хүсэлт гаргасан талын төлөөллийг байлцуулж болно.
5.3.4. Магадлан тогтоох шалгалт баталгаажуулалтын үр дүн, тайланг хүсэлт гаргасан талд албан бичгээр гаргаж өгнө. 

5.4. Түүвэр шалгалт баталгаажуулалт
5.4.1. Түүвэр шалгалт баталгаажуулалтыг хэмжих хэрэгслийн нэг төрлийн багцаас санамсаргүй байдлаар сонгосон, статистикийн хувьд тогтоосон тооны дээжинд хийсэн шалгалтын үр дүнд тулгуурлан хэмжих хэрэгслийн нэгэн төрлийн багцад хийнэ. Дээж авалтыг 2 үе шаттай зохион байгуулж болно.
5.4.2. Давтан буюу ээлжит шалгалт баталгаажуулалт хийхэд түүвэр баталгаажуулалт хийхийг хориглоно.
5.4.3. Түүвэр шалгалт баталгаажуулалтад хамруулах хэмжих хэрэгслийн дээжийн тоо, хэмжих хэрэгслийн дугаарыг хэмжил зүйн байгууллагад ирүүлэх албан хүсэлтдээ тусгасан байна.  Түүвэр баталгаажуулалтыг Хэмжилзүйн асуудал хариуцсан төрийн захиргааны байгууллагын лабораторид гүйцэтгэнэ. 
5.4.4. Аж ахуйн нэгж, байгууллагаас  ирүүлсэн албан бичигт заасан хэмжих хэрэгслийн нэг төрлийн багцаас түүвэр баталгаажуулалтын дээжийг 1-р хүснэгтэд заасны дагуу  хэмжүүрийн улсын шалгагч санамсаргүй байдлаар сонгоно. 
5.4.5. Түүвэр шалгалт баталгаажуулалтыг 501-ээс дээш тоотой хэмжих хэрэгслийн нэг төрлийн багцад хийх бөгөөд хэмжих хэрэгслийн нэг төрлийн багц гэдэг нь нэг цаг, хугацаанд нэг байршилд байх ижил загвар хийц, хэмжих хязгаар, нарийвчлалтай хэмжих хэрэгслийг хэлнэ. 
1-р Хүснэгт. Хэмжих хэрэгсэлд түүвэр шалгалт баталгаажуулалт 
хийхэд дээж авах статистик төлөвлөгөө

	Нэг төрлийн багцад байх хэмжих хэрэгслийн тоо
	Дээжлэх үе шат
	Дээжийн тоо
	Тэнцээгүй хэмжих хэрэгслийн тоо
	Дээжлэх хоёрдогч үе шат руу шилжих тэнцээгүй хэмжих хэрэгслийн тоо 

	
	
	
	Хүлээн зөвшөөрөх
	Үл хүлээн зөвшөөрөх 
	

	501-1200
	Анхдагч
	50
	2
	4
	3-4

	
	Хоёрдогч 
	50
	50
	5
	6
	-

	1201-3200
	Анхдагч
	80
	80
	2
	5
	3-4

	
	Хоёрдогч 
	80
	160
	6
	7
	-

	3201-10000
	Анхдагч
	125
	125
	3
	6
	4-5

	
	Хоёрдогч 
	125
	250
	9
	10
	-

	10001-дээш
	Анхдагч
	200
	200
	5
	9
	6-8

	
	Хоёрдогч 
	200
	400
	12
	13
	-


Тайлбар: Энэ хүснэгт нь олон улсын стандарт ISO 2859-1 (1999 оны хэвлэл)-д нийцэх бөгөөд ерөнхий түвшин II (хэвийн), AQL = 1.5 
5.4.6. Дээж авалт
5.4.6.1. Нэг төрлийн багцад байх хэмжих хэрэгслийн тооноос хамаарч санамсаргүй байдлаар сонгосон дээжийг стандартын дагуу шалгана.
5.4.6.2. Хэрэв анхдагч шалгалтад тэнцээгүй хэмжих хэрэгслийн тоо хүлээн зөвшөөрөх тооноос хэтрээгүй бол нэг төрлийн багцад байгаа бүх хэмжих хэрэгслийг шалгалтад тэнцсэнд тооцож хэмжих хэрэгсэл нэг бүрийг битүүмжлэн лацдаж, шалгалт баталгаажуулалтын гэрчилгээг олгоно. Энэ тохиолдолд шалгалт баталгаажуулалтын төлбөрийг тухайн багцын бүх хэмжих хэрэгслийн тоогоор тооцож авна.
5.4.6.3. Хэрэв тэнцээгүй хэмжих хэрэгслийн тоо нь хүлээн зөвшөөрөх тооноос их байвал хоёрдогч дээж авалтыг хийнэ.
5.4.6.4. Хоёрдогч дээжийг хүснэгтэд заасан тоогоор анхны багцаас санамсаргүйгээр улсын шалгагч сонгоно. 
5.4.6.5. Хэрэв шалгалтаар хоёрдогч дээжийн тэнцээгүй хэмжих хэрэгслийн нийлбэр тоо хүлээн зөвшөөрөх тооноос хэтрэхгүй бол нэг төрлийн багцад байгаа бүх хэмжих хэрэгслийг шалгалтад тэнцсэнд тооцож  хэмжих хэрэгсэл нэг бүр бүрийг битүүмжлэн лацдаж, шалгалт баталгаажуулалтын гэрчилгээг олгоно.
5.4.6.6. Хэрэв хоёрдогч дээжийн шалгалтаар анхдагч болон хоёрдогч дээжийн тэнцээгүй хэмжих хэрэгслийн нийлбэр тоо хүлээн зөвшөөрөх тооноос их байвал багцын бүх хэмжих хэрэгсэлд анхдагч баталгаажуулалтыг хийнэ.
5.4.6.7. Түүвэр шалгалт баталгаажуулалт хийхэд шалгалтад тэнцээгүй хэмжих хэрэгсэлд мэдэгдэл олгож тухайн хэмжих хэрэгслийг импортоор оруулж ирсэн аж ахуй нэгж, байгууллагад хүлээлгэн өгнө.
5.5. Шалгалт баталгаажуулалтын ажлын зохион байгуулалт
5.5.1. Давтан шалгалт баталгаажуулалтыг хэмжил зүйн болон шаардлага хангасан байгууллагын хэмжлийн лабораторид гүйцэтгэнэ.
5.5.2. Улсын шалгагчийн баталгааны тэмдгийг байгууллага, аж ахуйн нэгжийн засвар, тохируулгын эрх бүхий ажилтан, албан хаагчид зөвшөөрөлгүйгээр таслах ба хөндөхийг хориглоно. 
5.5.3. Хэрэв иргэн, аж ахуйн нэгж, байгууллага хэмжих хэрэгсэл байгаа байршилд хэмжил зүйн шалгалт баталгаажуулалтын ажил гүйцэтгэх тохиолдолд холбогдох хэмжил зүйн байгууллагад дуудлага өгнө. Дуудлагын тухай бүр бүртгэсэн байна. Холбогдох зардлыг хүсэлт гаргагч бүрэн хариуцна. 
5.5.4. Хэмжих хэрэгсэлд шалгалт баталгаажуулалт хийхэд хэмжил зүйн байгууллагын ажлын эталоны хүчин чадал хүрэлцэхгүй бол аж ахуйн нэгж, байгууллага болон тухайн хэмжих хэрэгслийг ашиглагч, эзэмшигчийн шалгалт тохируулгад хамрагдсан эталоныг ашиглаж болно. 
5.5.5. Хэмжил зүйн байгууллагаас хэмжих хэрэгслийн шалгалт баталгаажуулалтыг ашиглалтын байранд нь хийх тохиолдолд аж ахуйн нэгж, байгууллага, иргэн дараах нөхцлөөр хангана. Үүнд:
5.5.5.1. Гэрээнд заасан үүргийн дагуу хэмжүүрийн улсын шалгагч, эталон хэмжих хэрэгсэл болон туслах багаж хэрэгслийг шалгалт баталгаажуулалт хийх байранд аваачих, буцааж хүргэх бүх зардлыг бүрэн хариуцах;

5.5.5.2. шалгалт баталгаажуулалтыг хийхэд шаардагдах ажлын байр, туслах ажилтныг гаргаж өгөх;

5.5.5.3. хэмжил зүйн байгууллагын эталоныг түр хадгалах өрөөг гаргаж, битүүмжлэн, бүрэн бүтэн байдлыг хангах;

5.5.5.4. Явуулын машин лаборатори ашиглах тохиолдолд зогсоол гаргаж, уг лабораторийг цахилгаан, дулаан, усан хангамжийн эх үүсвэр, бохирын шугамд холбох болон бүрэн бүтэн байдлыг хангах;

5.5.5.5. Аж ахуйн нэгж, байгууллагад саадгүй нэвтрэх орох нөхцлөөр хангах;

5.5.6. Хэмжил зүйн байгууллагаас хөдөө, орон нутагт хэмжих хэрэгслийн шалгалт баталгаажуулалтыг хийхэд тухайн нутаг дэвсгэрийн Засаг дарга, түүний холбогдох газар нэгж, стандарт, хэмжил зүйн байгууллага нь хэмжүүрийн улсын шалгагчийг ажил үүргээ гүйцэтгэхэд дараах дэмжлэг туслалцаа үзүүлнэ. Үүнд:
- шалгалт баталгаажуулалт хийх ажлын түр байрыг гаргаж өгөх;

- туслах ажилтан, тээврийн хэрэгслээр хангах;

- хэмжих хэрэгсэл ашиглагч, эзэмшигч аж ахуйн нэгж, байгууллага, иргэнд шалгалт баталгаажуулалт хийгдэх хугацааг урьдчилан мэдэгдэх.

Зургаа. Хэмжих хэрэгслийн ашиглалтад тавих хяналт 

6.1. Хэмжил зүйн тухай хуулийн 13 дугаар зүйлийн 13.1-д заасны дагуу хэмжил зүйн төрийн хяналт шалгалт хариуцсан төрийн захиргааны байгууллагын даргын баталсан удирдамжийн дагуу хэмжүүрийн улсын шалгагч, улсын байцаагч нараас бүрдсэн ажлын хэсэг хэмжих хэрэгслийн ашиглалтад хяналт тавина. 
6.2. Хэмжих хэрэгслийн ашиглалтын хяналтыг шалгалт баталгаажуулалтад хамрагдсан  болон анхдагч баталгаажуулалтын үр дүнг хүлээн зөвшөөрсөн хэмжих хэрэгсэл нь стандартын шаардлага хангаж байгаа эсэхийг тогтоох зорилгоор  хийнэ.  
6.3. Хэмжих хэрэгслийн ашиглалтын хяналтыг баталгааны тэмдэг эсвэл гэрчилгээ хүчинтэй байгаа эсэх, шалгалт баталгаажуулалтын дараа хэмжил зүйн үзүүлэлтэд өөрчлөлт орсон эсэх, хэмжих хэрэгслийн алдаа нь ашиглалтын үеийн зөвшөөрөгдөх хамгийн их  алдааны хязгаарт байгаа эсэхэд хийнэ.  
Долоо.  Шалгалт баталгаажуулалтын ажилд тавих хяналт
7.1. Хэмжил зүйн төрийн хяналт шалгалт хариуцсан төрийн захиргааны байгууллагын даргын баталсан удирдамжийн дагуу холбогдох ажлын хэсэг, улсын байцаагч хэмжих хэрэгслийн шалгалт баталгаажуулалтын ажилд хяналт хийнэ. 
7.2. Хэмжих хэрэгслийн шалгалт баталгаажуулалтын ажилд хийх хяналт шалгалтаас зайлсхийхийг хориглоно.
Найм. Хүлээлгэх хариуцлага

8.1. Энэ журмыг зөрчсөн болон албан үүргээ биелүүлээгүй, албан тушаалын бүрэн эрхээ хэтрүүлсэн тохиолдолд Зөрчлийн тухай хуульд заасны дагуу хариуцлага хүлээлгэнэ.
--------- o O o ---------
1 дүгээр хавсралт 
Хэмжих хэрэгсэлд шалгалт баталгаажуулалт хийх үйл ажиллагааны бүдүүвч














ЭХЛЭЛ





Хэрэглэгч хүсэлт гаргах





Баталгаажуулалтын төрөл, ангиллыг тогтоох, сонгох








Түүвэр баталгаажуулалт хийх дээжийн тоог сонгох;


Холбогдох стандартын дагуу шалгалт баталгаажуулалт хийх








ТӨГСГӨЛ











Үгүй 





Шалгалтад тэнцээгүй талаар албан бичиг хүсэлт гаргагчид хүргүүлэх





Тийм 





Анхдагч баталгаажуулалтыг хүлээн зөвшөөрөх талаар гэрээ байгуулах





Тэнцсэн эсэх?








Хэмжил зүйн төв байгууллагын даргын шийдвэр гаргах





Ирүүлсэн баримт бичиг үзлэг хийх:


Хэмжих хэрэгсэл нь улсын бүртгэлд бүртгэгдэж загварын баталгааны гэрчилгээтэй ба  батлагдсан загвартаа тохирч байгаа эсэх;


Хэмжих хэрэгслийн нарийвчлалын анги, хэмжих хязгаар, хэмжил зүйн үзүүлэлт нь зориулалт ба ашиглалтын холбогдох стандартын шаардлагад нийцсэн эсэх  ;


Тээвэрлэлт, суурилуулалтын шаардлага хангаж байгаа эсэх ;


Тохирлын болон итгэмжлэлийн гэрчилгээтэй эсэх;


Шаардлагатай тохиолдолд холбогдох стандартын дагуу шалгалт баталгаажуулалт хийх.





Тийм 





Үгүй 





Үгүй





Тийм 





Засварлах боломжгүй хэмжих хэрэгсэлд ашиглалтаас хасах Мэдэгдэл олгох





Баталгаажуулалтын гэрчилгээ олгох





Тэнцсэн эсэх?








Засварлах боломжгүй хэмжих хэрэгсэлд ашиглахыг хориглосон Мэдэгдэл олгох





Баталгаажуулалтын гэрчилгээ олгох





Тэнцсэн эсэх ?





Холбогдох стандартын дагуу шалгалт баталгаажуулалт хийх





Хэмжүүрийн Улсын шалгагч





Шалгалтад тэнцсэн эсвэл тэнцээгүй талаар албан бичиг хүсэлт гаргагчид хүргүүлэх





Холбогдох стандартын дагуу шалгалт баталгаажуулалт хийх





Хэмжил зүйн улсын байцаагч, хэмжүүрийн улсын шалгагч





Удирдамжаар ажлын хэсэг томилох





Анхдагч





Магадлан тогтоох





Түүвэр





Давтан

